
TIRANË, 2017
Programi orientues për provimet përfundimtare të profilit mësimor ”Peshkim”, Niveli II përmban temat dhe kompetencat më të rëndësishme dhe më përfaqësuese për këtë profil mësimor, të trajtuara në lëndët profesionale dhe në modulet e detyruara të praktikës profesionale në klasën e 12-të, që i përket këtij niveli.  
Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 

Për prindërit, ky program jep informacionin për vëllimin e punës që kërkohet të bëjnë fëmijët e tyre dhe ndihmon në caktimin e një regjimi të përshtatshëm ditor për ta.

Për drejtuesit e arsimit profesional të të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.

Qëllimet e këtyre provimeve duhet të përfshijnë motivimin, të nxënit. diagnostikimin, kualifikimin, përzgjedhjen dhe monitorimin e nxënësve për njohuritë e tyre.

Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.

Gjatë përgatitjes së nxënësve për provimet përfundimtare, është e rëndësishme që paraprakisht mësuesit/instruktorët të zhvillojnë testime të nxënësve, me teste teorike apo praktike, që mund t’i hartojnë vetë, duke përdorur instrumente të larmishme vlerësimi. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, kriteret e vlerësimit të përcaktuara në modulet përkatëse si edhe udhëzimet për vlerësimin e nxënësve.

Programi orientues përbëhet nga dy pjesë:

· programi orientues për provimin e teorisë profesionale të integruar; 

· programi orientues për provimin e praktikës profesionale të integruar. 

A) Programi orientues për Provimin e Teorisë Profesionale të integruar

Programi orientues për provimin e teorisë profesionale të integruar, në profilin mësimor ”Peshkim”, Niveli II është hartuar duke u mbështetur në programet e përgjithshme të lëndëve profesionale, që përmban Skelet-kurrikuli përkatës. 

Ky program përmban rreth 35% të vëllimit të përgjithshëm të lëndëve te kulturës profesionale. Në këtë program janë përfshirë ato lëndë, të cilat përbëjnë bazën kryesore dhe thelbësore për formimin profesional të nxënësve, të këtij niveli. 

Lëndët profesionale të përfshira në programin orientues dhe peshat e tyre përkatëse janë si më poshtë, duke konsideruar vëllimin dhe rëndësinë e tyre në formimin profesional të nxënësve.

	Nr
	Lënda
	Vëllimi i orëve për çdo lëndë 
	Peshat

në %

	1
	Lundrim dhe pajisje radionavigacionale GMDSS
	40
	45

	2
	Teknologji peshku
	22
	25

	3
	Elektromekanika në anije
	26
	30

	
	TOTALI
	88
	100%


Temat sipas lëndëve janë:

a) Temat nga lënda “Lundrim dhe pajisje radionavigacionale GMDSS”
 (40 orë)

· Forma dhe lëvizja e tokës, pikat dhe rrathët kryesore, koordinatat gjeografike në funksion të lundrimit, 










· Magnetizmi tokësor, busulla magnetike dhe ndikimi i saj mbi anije, 

    

· Korrigjimi dhe kthimi i kurseve dhe pelengjeve,
· Madhësitë e ndryshme gjatësore që përdoren për matjen e largësive dhe thellësive në lundrim, si dhe aparatet matëse të tyre,
· Projeksionet hartografike, shkalla e hartave, leximi i tyre, shtrimi grafik i lundrimit në hartë,
· Përcaktimi i vendndodhjes së anijes me objekte bregdetare,
· Erërat dhe rrymat detare dhe ndikimi i tyre tek anija në lundrim,
· Veçoritë e lundrimit në rrethana të veçanta si kanale, ngushtica etj. ,
· Literatura navigacionale në mjetin e peshkimit,
· Fenerët detar, funksioni dhe karakteristikat,
· Treguesit e ndryshëm në urën e komandës dhe integrimi,
· Parimet e përgjithshme dhe tiparet bazë të shërbimeve të komunikimit të lëvizshëm detar (IMO Model 1.26).
b) Temat nga lënda “Teknologji peshku”




    (22 orë)

· Ruajtja e produkteve të zëna në frigorifer, kriposja, tymosja etj. ,
· Vargu me grepa. Gjuetia,
· Tratat e kiçit tradicionale. Gjuetia,
· Tratat binjake (pellagjike). Gjuetia.
c)  Temat nga lënda   “Elektromekanika në anije”



    (26 orë)

· Moto-gjeneratorët e instaluar në anije. Ndezja dhe fikja,
· Agregatet elektrike dhe hidraulike të instaluara. Ndezja dhe fikja,
· Kompresorët e ajrit. Funksioni, mirëmbajtja dhe puna me to,
· Tanket dhe deport e anijes. Hapja dhe mbyllja e kapakëve,
· Mbetjet hidrokarbure. Dorëzimi në impiantet pritëse portuale,
· Masat e sigurisë para dhe pas kryerjes së punimeve të saldimit, 

· Markimi i sistemeve, tankeve dhe agregateve në anije,
· Masat para dhe pas furnizimit me karburant dhe ujë të anijes.
Udhëzime për vlerësimin:

Provimi i teorisë profesionale të integruar do të jetë me shkrim. Rekomandohet që provimi të kryhet me anë të një testi të parapërgatitur nga vetë shkolla duke u mbështetur edhe tek banka e testeve të përgatitura nga AKAFPK-ja. Ky test do të konsiderohet i vlefshëm dhe i besueshëm, në se rezultati i vlerësimit tregon realisht nivelin e arritjeve të nxënësve. Rekomandohet që pyetjet e nivelit të parë të vendosen në fillim të testit, pasi kjo inkurajon dhe nxit nxënësin. Gjithashtu, 50% e njësive të testit të jenë me zgjedhje të shumëfishtë (deri në 4 alternativa) dhe pjesa tjetër të jenë njësi testi në formën e pyetjeve me përgjigje të hapur (nxënësi duhet të japë edhe argumentet për përgjigjen e dhënë nga ana e tij/saj), pyetje me përgjigje të kufizuar etj.

Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:

Niveli I: 
Rikujtimi / Të kuptuarit

Niveli II: 
Zbatimi / Analiza

Niveli III:
Sinteza/ Vlerësimi 

Model i shpërndarjes së pikëve për pyetje të niveleve të ndryshme në test

	Niveli I (i ulët)
	Niveli II (mesatar)
	Niveli III (i lartë)

	Aftësia për të rikujtuar/kuptuar/

identifikuar

dhe për të përshkruar...
	Aftësia për të zbatuar/argumentuar/

Shpjeguar/krahasuar

dhe për të analizuar...
	Aftësia për të vlerësuar dhe për të nxjerrë përfundime...

	40%
	40%
	20%


Shkolla përcakton numrin maksimal të pikëve të testit dhe harton skemën përkatëse të vlerësimit. Në tabelën në vijim, rekomandohet që numri maksimal i pikëve të jetë 50 dhe shpërndarja e pikëve të bëhet në raport me peshën e çdo lënde dhe nivelet e vështirësisë.

Tabela e ndarjes së pikëve sipas peshës së çdo lënde dhe niveleve

	Nr
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I 

40% e pikëve
	Niveli II 

40% e pikëve
	Niveli III 

20% e pikëve

	1
	Lundrim dhe pajisje radionavigacionale GMDSS
	45
	22
	9
	9
	4

	2
	Teknologji peshku
	25
	13
	5
	5
	3

	3
	Elektromekanika në anije
	30
	15
	6
	6
	3

	
	TOTALI
	100%
	50 pikë
	20 pikë
	20 pikë
	10 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Kështu, njësitë e testit me zgjedhje të shumëfishtë marrin 1 (një) pikë përkundrejt përgjigjes së paracaktuar të saktë, por mund të marrin edhe 2 (dy) pikë në se përmbajnë jo thjesht rikujtim por edhe analizë dhe llogaritje; njësitë me përgjigje të hapur marrin aq pikë sa kërkesa kanë brenda për brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar dhe llojet e tjera të njësive të përfshira në test, marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara rekomandohet të jetë si më poshtë:

	Pikët e fituara
	Notat

	0 - 20
	4

	21 - 25
	5

	26 - 30
	6

	31 – 35
	7

	36 - 40
	8

	41 - 45
	9

	46 - 50
	10


B) Programi orientues për Provimin e Praktikës Profesionale të integruar

Programi orientues për provimin e praktikës profesionale të integruar, në drejtimin mësimor ”Peshkim”, Niveli II është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skeletkurrikuli përkatës. 

a) Lista e kompetencave profesionale për të cilat duhet të vlerësohen nxënësit, postet e punës dhe pikët për secilën kompetencë:

	Nr
	Kompetenca profesionale
	Detyrat e punës
	Pikët

	1


	· Të asistojë në përgatitjen e mjetit për lundrim, në kryerjen e një lundrimi të sigurt, në planizimin dhe organizimin e punës për kthimin e mjetit të lundrimit në port.
	Detyra 1- Lundrimi në det.
	20

	2
	· Të përdorë pajisjet si: radar, ehollot, xhirobusull, autopilot NAVTEX, Blue Box, GPS dhe sonar, gjatë lundrimit dhe të përdorë pajisjet e radiokomunikimit detar të zonës A1 të instaluara në anije.
	Detyra 2 – Përdorimi i pajisjeve radionavigacionale në anije.
	20

	3
	· Të marrë pjesë në gjuetinë e peshkut me trata kiçi (fundore), me trata binake (pellagjike), me kosh notues (koshilok), me grepa dhe gracka në bregdet me anije. Të kryejë punime mirëmbajtëse të veglave të peshkimit të dëmtuara nga gjuetia. 
	Detyra 3 – Gjuetia e peshkut në det.


	20

	4
	· Të kryejë detyra seleksionimi, ambalazhimi dhe ruajtjeje pas gjuetisë.
	Detyra 4 – Përpunimi paraprak i peshkut pas gjuetisë.
	20

	5
	· Të kryejë shërbime ndihmëse në lokalin e makinerisë
	Detyra 5–Punime ndihmëse elektromekanike në sektorin e makinerisë së anijes.
	20

	
	Shuma
	100


b) Skema e vlerësimit me nota:

	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve me “detyra pune”, në anije peshkimi ose tregtare në lundrim dhe/ose gjatë kohës së qëndrimit në port dhe/ose radë, në repartet e riparimit të veglave të peshkimit. 
· Koha për realizimin e të gjitha detyrave duhet të jetë jo më shumë se 9 orë, në përputhje kjo me Rregulloren e Zhvillimit të Provimeve Përfundimtare në fuqi. 

· Në çdo detyrë respektimi i rregullave të sigurimit teknik dhe mbrojtjes së mjedisit duhet të jenë të përfshira në vlerësim.

· Në vlerësimin e detyrave duhet t’i lihet hapësirë bashkëbisedimit profesional, ku komisioni drejton pyetje  të parapërgatitura në pikat kyçe të procesit, por dhe në çdo rast kur e shikon të arsyeshme që duhet të ndërhyjë me pyetje, sepse bashkëbisedimi profesional është element i rëndësishëm i secilës prej kompetencave të listuara.

· Për çdo detyrë komisioni i vlerësimit duhet të përgatisë instrumentin e vlerësimit të detajuar, duke pasur parasysh programin e zhvilluar në këtë nivel, në të gjitha modulet e detyruara të praktikës profesionale, sipas kompetencave përkatëse të përfshira në skeletkurrikul.

· Instrumenti i vlerësimit për secilën detyrë duhet të përfshijë të gjitha hapat e realizimit të saj, duke filluar nga përgatitja e vendit dhe mjeteve të punës, marrja e masave për sigurinë në punë, përdorimi i praktikave të punës sipas udhëzimit të instruktorit/kapitenit/krye-mekanikut, raportimi i çdo situate të konstatuar qoftë dhe me ecuri normale të punës, reagimi në raste emergjente si për sigurinë personale ashtu edhe atë kolektive.

· Për çdo detyrë komisioni duhet të përfshijë në vlerësim një element shumë të rëndësishëm, i cili është sistemimi dhe pastrimi i vendit dhe i mjeteve të punës pasi nxënësi ka përfunduar detyrën.

· Për çdo detyrë komisioni duhet të përgatisë udhëzuesin e përmbushjes për nxënësit, ku do të jepen hapat për realizimin e detyrës përkatëse.

· Rekomandohet që secila nga detyrat të ketë listë kontrolli më vete dhe në fund të realizimit të detyrave të parashikuara në mjediset e punës, të bëhet tabela përmbledhëse e pikëve dhe nota përkatëse.

· Për çdo detyrë komisioni i provimit përfshin në vlerësim dhe disa kompetenca të përgjithshme, të cilat janë të rëndësishme, si vetëkontrolli, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme, komunikimi, bashkëpunimi në grup, bashkëveprimi etj. Këto të fundit janë me rëndësi të veçantë, pasi, siç dihet procesi teknologjik është me bashkëpunim dhe, çdo detyrë, do të kërkojë përfshirjen e nxënësve për të arritur qëllimin që është një aktivitet i sigurt për të ofruar një produkt gjuetie të freskët.

Udhëzime për realizimin e detyrës 1: “Lundrimi në det”

Kjo detyrë do të realizohet në anije në lundrim. Kapiteni jep udhëzimet përkatëse  për një lundrim të sigurt të anijes.

Nxënësit punojnë në grup ku bëhen pjesë aktive në përgatitjen e mjetit për lundrim, realizimin e një lundrimi të sigurt duke përdorur njohuritë, shprehitë dhe mjetet radio-navigacionale të disponueshme në anije. Nxënësit asistojnë në organizimin e punës për kthimin e mjetit në port. Ata angazhohen në përdorimin e mjeteve dhe pajisjeve që përdoren në të gjitha proceset e lundrimit.

Për realizimin e detyrës, kapiteni/instruktori/mësuesi duhet të sigurojnë mjediset, veglat, pajisjet dhe materialet e domosdoshme.

Gjatë vlerësimit të nxënësve duhet të përdoret listë kontrolli e përgatitur më parë.

Udhëzime për realizimin e detyrës 2: “Përdorimi i pajisjeve radionavigacionale në anije”

Kjo detyrë realizohet në anije peshkimi në lundrim. Kapiteni jep demonstrimet konkrete të praktikave të aplikueshme të komunikimit detar, përdorimit të pajisjeve radionavigacionale të instaluara në anije për një lundrim të siguritë dhe me efiçensë të anijes.

Nxënësit demonstrojnë përdorimin e pajisjeve radionavigacionale që përdoren në anije peshkimi, punojnë në grup dhe angazhohen në veprimtari konkrete, në përdorimin e radarit, e hollotit, xhirobusullës, autopilotit, NAVTEX, Blue Box, GPS dhe sonarin gjatë lundrimit dhe pajisjet e radiokomunikimit detar të zonës A1 të instaluara në anije.

Gjithashtu ata duhet të angazhohen  në përdorimin e mjeteve dhe pajisjeve që përdoren në proceset dhe detyrat para, gjatë dhe në mbërritje nga lundrimi. 

Gjatë vlerësimit të nxënësve duhet të përdoret listë kontrolli e përgatitur më parë.

Udhëzime për realizimin e detyrës 3: “Gjuetia e peshkut në det”

Kjo detyrë realizohet në anije peshkimi në lundrim. Kapiteni/instruktori organizon punën me nxënësit, ku ata punojnë në grup dhe angazhohen në veprimtari konkrete, në gjuetinë e peshkut me trata kiçi (fundore), me trata binjake (pellagjike), me kosh notues (koshilok), me grepa dhe gracka në bregdet me anije.

Të gjithë nxënësit demonstrojnë përdorimin e mjeteve dhe pajisjeve që përdoren në proceset e gjuetisë së peshkut me teknikat e përcaktuara dhe kryerjen e punimeve mirëmbajtëse(riparimin) e veglave të peshkimit të dëmtuara nga gjuetia.

Për realizimin e detyrës është e domosdoshme të sigurohet: anije peshkimi me veglat e gjuetisë me trata kiçi, me veglat e gjuetisë me grepa dhe gracka në bregdet, etj. 

Gjatë vlerësimit të nxënësve duhet të përdoret listë kontrolli e përgatitur më parë.

Udhëzime për realizimin e detyrës 4: “Përpunimi paraprak i peshkut pas gjuetisë”

Kjo detyrë realizohet në grup nxënësish, në sektorë si anije në lundrim për gjueti peshku ose në stabilimentet e mbledhjes dhe ruajtjes së peshkut. Nxënësit kryejnë veprimtari konkrete, si masat paraprake higjienike për sistemimin e peshkut para dhe pas gjuetisë, përzgjedhjen e peshkut pas gjuetisë dhe vendosjen e peshkut në çelën frigoriferike. Nxënësit kryejnë dhe shërbime të ndryshme në stabilimentin e mbledhjes dhe ruajtjes së peshkut që kanë të bëjnë me: teknikat, llojet e pastrimit të peshkut, karkalecit etj si dhe mënyrat dhe llojet e ngrirjeve të peshkut, karkalecit etj.

Gjithashtu ata angazhohen  në përdorimin e mjeteve dhe pajisjeve që përdoren në proceset e ndryshme të përpunimit paraprak të peshkut dhe ambalazhimit të tij, përfshirë dhe  procesin e ruajtjes në frigorifer.

Për realizimin e detyrës duhet të sigurohen mjediset, veglat, pajisjet dhe materialet e domosdoshme.

Gjatë vlerësimit të nxënësve duhet të përdoret listë kontrolli e përgatitur më parë.

Udhëzime për realizimin e detyrës 5: “Punime ndihmëse elektromekanike në sektorin e makinerisë së anijes”

Kjo detyrë realizohet në anije në port dhe në lundrim. Mësuesi/mekaniku i caktuar nga komisioni për mbikëqyrjen e punës së nxënësit, duhet të përdorë situata të ndryshme të simuluara në lokalin e makinerisë.

Nxënësi asiston në furnizimin me karburant të mjetit lundrues, bën matjen e tankeve dhe raporton gjendjen e hidrokarbureve në anije, kryen transferimin e mbetjeve hidrokarbure në tankun e mbledhjeve dhe transferon mbetjet hidrokarbure në impiantin e grumbullimit portal, pas kthimit të anijes në port.

Nxënësit, kryejnë dhe shërbime ndihmëse në lokalin e makinerisë në lundrim që kanë të bëjnë me: parapërgatitjen e ndezjes, punën(ndjekjen e parametrave), fikjen e motogjeneratorit, pompave të ndryshme elektrike dhe hidraulike, kompresorëve të ajrit, zmontimin/montimin e valvolave, saraçineskave, tubacioneve, panjollave të dyshemesë kapakëve të depove/tankeve etj.
Gjithashtu ata duhet të angazhohen në përdorimin e mjeteve dhe pajisjeve që përdoren në proceset e punës në lokalin e makinerisë së mjetit të lundrimit.

Për realizimin e detyrës duhet të sigurohen mjediset, veglat, pajisjet dhe materialet e domosdoshme si, anije në port, anije në lundrim për qëllime peshkimi apo tregtare, mjetet e punës të disponueshme në anije, etj. 

Gjatë vlerësimit të nxënësve duhet të përdoret listë kontrolli e përgatitur më parë.

Rekomandohet që secila prej detyrave të mësipërme të ketë listë kontrolli më vete dhe në fund të realizimit të tyre, të bëhet tabela përmbledhëse e pikëve dhe notave përkatëse.
